
Oila va jamiyat

Abdiraimova Shaxnoza Abdugappar qizi,
“Oila va xotin-qizlar” ilmiy-tadqiqot instituti
Oilani demografik rivojlantirish bo ‘limi ilmiy xodimi

YOSH OILALARDA AJRALISHLARNING OLDINI
OLISH YO'LLARI

Annotatsiya. Ushbu maqolada yosh oilalarning ajrashishlar darajasi, sabablari, muammoli oilalar bilan ishlash, yosh
oilalarda ajrashishlar darajasini kamaytirish hamda oldini olish yuzasidan taklif va tavsiyalar berilgan.
Tayanch so‘zlar: nikoh, yosh oila, muammoli oilalar, er-xotin munosabatlari, ajrashishlar, oilani saqlab qolish.

Annoranus. B cmamve npusedenvt danmvie 00 yposHe pazso0os 6 MOA0ObIX CemMbsiX, UX NPUHUHDL A MAKHe NPeor0HeHUS
U pexomeH0ayU 1o pabome ¢ NPOOAEMHLIMU CEMbIMU, CHUNCEHUIO YPOBHS pA360008 8 MOA0DbIX CEMbIX U UX NPedomBpaLYeHUI0.
KaroueBbre CAOBa: O6pak, mMoA00as cembsl, HEOAAZ0NOAY HHbLE CeMbl, CYNPYIIecKie OMHOUEHUS, Pa3B00bl, COXPAHEHUE CEMbU.

Annotation. The article provides data on the level of divorces in young families, their causes, as well as suggestions and
recommendations for working with problem families, reducing the level of divorces in young families and preventing them.
Keywords: marriage, young family, troubled families, marital relations, divorces, family preservation.

l ( irish. Barqaror tarzda ravnaq topayotgan
amlakatimizda tinchlik, osoyishtalik va

farovonlikni yanada mustahkamlashning muhim
sharti sifatida oila institutini har tomonlama
rivojlantirish, onalik va bolalikni muhofaza qilish,
har bir oilani, undagi sog‘lom ma’naviy muhitni
asrab-avaylash, er-xotin, ota-onalar bilan farzandlar,
gaynona-kelin va qo‘ni-qo‘shnilar o‘rtasidagi mehr-
oqibat hissini shakllantirish bo‘yicha bir qancha
dasturiy chora-tadbirlar amalga oshirib kelinmoqda,
ular amalda o‘zining ijobiy natijasini bermoqda.
Ta’kidlash joizki, amaliyotda oilalarda
oila va nikoh munosabatlari bilan bog‘liq turli
tushunmovchiliklar, xato va kamchiliklar, mojarolar
uchrab turadi. Bunga ko‘pincha nizodagi taraf
bo‘lgan fugarolarning o0z hag-huquglarini, amaldagi
gonun hujjatlarini yaxshi bilmasligi yoki ikkinchi
tarafning huquqini tan olmasligi sabab bo‘Imoqda.

Muhtaram Prezidentimiz Shavkat Mirziyoyev
2017-yil 15-iyunda “Ijtimoiy barqarorlikni
ta’minlash, muqaddas dinimizning sofligini asrash
— davr talabi” mavzusidagi anjumanda so‘zlagan
nutqida jamiyatimiz hayotida, xalqimiz orasida
uchrab turadigan, aynigsa oila va nikoh sohasida
duch kelinayotgan o‘ta dolzarb, og‘rigli va o‘tkir
muammolar to‘g‘risida, xususan, turmush qurgan
yoshlar orasida hayotni yengil-yelpi tasavvur
qilish, oila muqgaddas ekanini tushunib yetmaslik
holatlarining uchrab turganligi, yosh oilalar orasida
arzimas sabablar bilan ajrashishlar ko‘payib
borayotgani, begunoh bolalar yetim bo‘lib, mehr
va e’tiborga eng tashna vaqtida ota-ona tarbiyasidan
chetda qolayotgani haqida gapirib, “... oilalarda
nosog‘lom munosabatlar, qaynona-kelin, er-xotin
o‘rtasidagi janjallar, xotin-qizlarimiz orasida o‘z
joniga qasd qilish holatlari borligi shaxsan meni

qattiq iztirobga solmoqda”, degan edilar. Darhaqiqat,
jamiyat va davlat uchun oila, nikoh, onalik, otalik
va bolalik ijtimoiy jihatdan muhim ahamiyatga
egadir. Zero, ushbu tushunchalar jamiyat va
davlat shakllanishini ta’minlovchi muhim omillar
hisoblanadi.

Magsad va uni asoslash. Jamiyatimizda eng
dolzarb masalalardan biri bu ajrashish holatlarining
yildan yilga ortib borayotganidir. Aynigsa,
yosh oilalarda ajrashish holatlarining ko‘payib
borayotgani achinarli holatdir. Respublikada yosh
oilalarning ajralib ketishi bilan bog‘liq bir gator
ijtiomoiy va iqtisodiy muammolar bilan tanishsak.
Yigit-qizlarning erta, mustaqil hayotga tayyor
bo‘lmay turib, juda ko‘p holatlarda endigina
maktabni bitirgan 16-17 yoshli qizlarni turmushga
berishadi. Hozirgi davrda aksariyat 16-17 yoshli
qizlar ruhiyati maktab muhitida bo‘ladi. Ularning
ko‘pchiligi maktabni tugatib, yana o‘qishni davom
ettirish, kasb-hunar egallash, ishlash, oilasi uchun
moddiy yordam berish, o‘zining “kam-ko*stlari”ni
butlash maqsadi shular jumlasidandir. Ota-onasi
bag‘rida bolalik orzulari bilan yashagan, mustaqil
turmush qurishga o‘zini ruhan tayyorlamagan
ko‘pchilik qizlar boshqa bir xonadonga kelin
bo‘lib tushadilar. Lekin, afsuski, kelin tushgan
aksar xonadon shu 16-17 yoshli hali maktab,
bolalik muhitida yurgan qizdan juda ko‘p hayotiy
vazifalarni talab qiladi. Ushbu talablarni bajarishga
qodir bo‘lmagan qiz qiynaladi, natijada oilada
ko‘p kelishmovchiliklar chiqadi va bu nikohning
buzulishiga olib keladi. Ana shunday vaziyat erta
turmush qurgan yigitlarda ham mavjuddir. Chunki
bazi ota-onalar o‘g il farzandlarini 18-20 yoshida
uylantirib qo‘yadi. Bu yoshda biror kasb-hunarga
ega bo‘lishga ulgurmagan yigitlarning mustagqil
oila boqish uchun iqtisodiy imkoniyati bo‘lmaydi,
natijada yigitning o‘zi ham, uning rafiqasi, ba’zan
uning farzandlari ham ota-onasiga yoki akalariga
bogimanda bo‘ladi. Bu vaziyat oiladagi iqtisodiy
kelishmovchiliklarga, muammolarga sabab bo‘lib,
yosh oilaning buzilishigacha olib kelishi mumkin'.
Ushbu muammolardan kelib chiqgan holda yosh
oilalarda ajrashish holatlarini bartaraf etish yo‘llari
ko‘rib chiqilib, ularni kamaytirish maqsad qilib
olindi.

! Bypuesa M.P. ¥36exucronga ouna aemorpaduscu. —
Towkent: Yausepcuret, 1997.

ISSN 2049-3630 2024/1 (10)

Oila va jamiyat

Ilmiy muammoning tavsifi va yechimi.
Tadgiqotlarga ko‘ra, zamonaviy jamiyatda oilalarga
x0s bo‘lgan umumiy xususiyatlarni quyidagi omillar
orqali aniqlash mumkin: tug‘ilishning kamayishi,
shaxslararo munosabatlarning murakkablashishi,
ajrashishlarning ko‘payishi va buning natijasida
to‘liq bo‘lmagan oilalar va o‘gay ota-onasi bo‘lgan
oilalar sonining ko‘payishi, nikohsiz tug‘ilishning
keng tarqalishi kabilar.

Mamlakatimizda oilaning ijtimoiy muammolari
keskin darajada ko‘paymogqa, masalan, oilaning
moddiy darajasining pasayishi, bolalar va ota-
onalarning jismoniy va ruhiy salomatligining
yomonlashishi, yolg‘iz erkaklar va ayollar soni
ko‘payishi kabilar. Hozirgi kunda alohida yordamga
muhtoj oilalar toifasida yosh oila birinchi o‘rinda
turadi. Ushbu turdagi oilani aniqlash uchun bir
nechta yondashuvlar mavjud.

Yosh oila toifasiga turmush qurganlarning yoshi
30 yoshdan oshmagan, yoki bolalarni (bolani) 30
yoshdan oshmagan ota-onadan biri, shu jumladan,
turmushidan ajrashgan erkak (ayol), beva (beva
ayol) kishilar tarbiyalayotgan oilalar kiritilishi
O‘zbekiston Respublikasi Prezidentining 2017-yil
17-fevraldagi PF-4962-sonli Farmonida belgilangan.

Ma’lumki, yosh oila jamiyatning alohida
fundamental guruhiga kiradi. U bir vaqtning o‘zida
ijtimoiy guruh va jamiyat instituti hisoblanadi. Yosh
oila jamiyatning, uning barcha ijtimoiy aloqa va
munosabatlarining o°ziga xos modelidir. Yosh oila
jamiyat bilan o‘zaro murakkab munosabatlarda
bo‘lib, iqtisodiy, siyosiy va huquqiy tizimlarning
ta’siriga uchraydi hamda o‘zi ham jamiyatga
ta’sir ko‘rsatadi. Yosh oila uchun mezon, avvalo,
birinchi nikohning mavjudligi, juftliklar birgalikda
yashayotgani, ya’ni uch yilgacha davom etganligi
hamda er-xotin yoshidagi chegara, ya’ni 18 yoshdan
30 yoshgacha ekanligidir. Ijtimoiy-iqtisodiy
muammolar har bir oilaga o°z ta’sirini o‘tkazmasdan
go‘ymaydi va bu yosh oilalarga professional yordam
ko‘rsatish muhimdir.

Hozirgi kunda yosh oilalarning ajrashishiga
sabab bo‘luvchi bir qator muammolar ko‘payib
bormoqda. Jumladan, uy-joy muammosi, moddiy
ta’minot muammosi, turmush o‘rtoqlarning rolini
moslashtirish, bolalarni tarbiyalash va boshqalar.

I-rasm. O ‘zbekiston Respublikasi hududlarida
nikohdan ajrashishlar soni’

Shuningdek, eng asosiy muammolardan biri
— yosh turmush o‘rtoqlarning ajrashish darajasi
ko‘payib borayotganidir. Statistik tahlil natijalariga
ko‘ra, O°zbekiston Respublikasida 2023-yil holatida
49198 nafar ajrashish holatlari kuzatilgan bo‘lib,
hududlar kesimida eng ko‘p ajrashish Toshkent
shahrida — 6169 nafar, Farg‘ona viloyatida — 5773
nafar, Toshkent viloyatida — 4826 nafar, Andijon
viloyatida — 5480 nafar, Samarqgand viloyatida esa
4639 nafarni tashkil qilmoqda (1-rasm).

Nikohdan ajrashganlarning har uchtadan bitta
yosh oilalarni, asosan, 1 yil, shuningdek, 14 yil
avval tuzilgan er-xotinlik ittifoqi tashkil etadi.
Aholining nikohni saqlab qolish davriga ko‘ra
ajrashish ko‘rsatkichi 2022-yilda 2018-yilga
nisbatan quyidagicha o‘zgargan: 14 yil orasida
ajralganlar salmog‘i 31,9 foizdan 29,8 foizga,
5-9 yilgacha yashaganlardan ajrashishlar esa
29,8 foizdan 26,8 foizga kamaygan. O°zbekiston
Respublikasi Oila va xotin-qizlar qo‘mitasi taqdim
etgan ma’lumotlarga ko‘ra, 30 yoshgacha bo‘lgan
yosh oilalar jami nikohdan ajrashganlarning 28,2%
ini tashkil qilgan.

Oilaviy ajrashishlarning eng katta ulushi 35
yoshgacha bo‘lgan ajrashishlarga to‘g‘ri kelgan,
ya’ni jami nikohdan ajrashganlarning 62,3 foizini
tashkil etgan.

2 O°zbekiston Respublikasi Prezidenti huzuridagi Statistika
agentligi

2-rasm. O°‘zbekiston Respublikasi shahar va
qishloglarida nikohdan ajrashishlar soni’

Shuningdek, statistik ma’lumotlarga ko‘ra,
O‘zbekiston Respublikasi shahar va gishloqlarida
nikohdan ajrashishlar soni tahlil gilinganida, shahar
hududlarida 2022-yilda jami 30086 nafar ajrashish
holatlari kuzatilgan bo‘lsa, shundan eng yuqori
ko‘rsatkich Toshkent shahrida — 5934 nafar ajrashish
holati kuzatilgan. Keyingi o‘rinlarda Farg‘ona
(3690 nafar), Andijon (3152 nafar) va Namangan
(3112 nafar) viloyatlarining shaharlarida ushbu
noxush holatlar yuqori bo‘lgan. Qishloq hududlari
miqyosida 2022-yil holatiga ko‘ra, jami 18647
nafar ajrashish holati kuzatilgan bo‘lsa, shundan
2812 nafari Toshkentda, 2261 nafari esa Samarqand
viloyati qishloq hududlarida yuqori bo‘lgan.
Natijalar shuni ko‘rsatmoqdaki, qishloq hududlarga
qaraganda shahar hududlarida ajrashish holatlari
yugqori darajada ekanligi kuzatilmoqda.

Magsad ajralishni taqiglash yoki unga rasmiy
ravishda qarshilik qilish emas, balki ajrashishlarning
oldini olish, unga olib keladigan sabablar va omillarni
bartaraf etishdan iborat. Ajrashishning o‘ziga xos
ijtimoiy-iqtisodiy hususiyatlari mavjuddir. Ushbu
hususiyatlar oilaviy ajrashishlarning ko‘payishiga
olib keladigan sabablar, ularni amalga oshirish
jarayoni, oqibatlari, ajrashishgacha va undan
keyingi vaqtdagi juftliklarning holatida ifodalanadi.
Shunday xususiyatlardan biri ajrashish niyatini
bildirib rasmiy tashkilotlarga murojaat qilish

3 O°zbekiston Respublikasi Prezidenti huzuridagi Statistika

tashabbuskori kim ekanligida ifodalanadi. Sharq
oilalarida, aynigsa, o°zbek (qishloglarida) oilalarida
ajrashish tashabbuskori, asosan, erkaklar bo‘ladi va
aksincha, Yevropa xalqlari oilalarida, yosh oilalarda
va urbanizatsiyalashuv darajasi yuqori bo‘lgan
shahar oilalarida ajrashish tashabbuskori ko‘proq
ayollar bo‘ladi*.

O‘zbekistonda ajrashish jarayonining o‘ziga
x0s xususiyatlaridan yana biri — uning qishloq va
shahar aholisida keskin farq mavjudligidir. Shahar
aholisida oilalarning buzilish hollari qishloq
aholisiga qaraganda yuqori bo‘lib, bunday farq
Respublikaning barcha viloyatlarida kuzatiladi.
Ajrashishlar salmog‘ining shahar aholisi tarkibida
yuqori bo‘lishi qator omillar bilan bog‘liq bo‘lib,
ulardan biri — shahar aholisining milliy tarkibidir.
Keyingi sabablardan yana biri esa bu aolining
ma’lumotlilik darajasi oshib borishidir.

Yosh oilalar yangi avlodni shakllantiradi
va uning ganday bo‘lishi nafaqat mamlakatdagi
iqtisodiy vaziyatga, balki yosh oilaning ijtimoiy
farovonligi, salomatligi va madaniyatiga ham
bog‘lig. Shu sababli ham yosh oilalarda ajrashish
holatlarining oldini olish muhim hisoblanadi. Oilani
saqlab qolish, unda yuzaga kelishi mumbkin bo‘lgan
vaziyatlarning oldini olish va baxtli oila qgilish har
birimizning vazifamizdir. Shu jumladan, yosh
oilalarda ajrashishlarning oldini olish, muammoli
oilalar bilan ishlash uchun quyidagi ishlarni bajarish
lozim:

1. Oilaviy muammolar va nizolarni hal gilishda
yordam berish — muammoni aniqlash, testlar,
so‘rovlar, suhbatlar (individual va guruh bo‘lib
ishlash) o‘tkazish.

2. Ajrashayotgan juftliklar bilan ishlash
(mutaxasis psixolog yordamidan foydalanish
(individual va guruh), diagnostika, nizo sabablarini
tekshirish.

3. Ajrashish yoqasidagi yosh oilalarga
mojarosiz oilaviy hayot kechirishni o‘rgatish (turli
treninglar o‘tish), turli o‘quv kurslari va dasturlar
ishlab chiqish lozim. Masalan, oilaviy muammolar
va holatlarni o‘rganish shuni ko‘rsatadiki, juftliklar
munosabatlarini tiklash va tartibga solishda zarur
bilim va malakalarni olishi, mutaxasislardan
bilimlarni chuqurroq o‘zlashtirishi, uni amaliyotga
tatbiq etishni o‘rganishlari muhimdir.

4 KaBanes C.B. Ilcuxosorusi COBpeMEHHOW CeMbU. —
Mockaa, 1988.

4. Yosh oilalar bilan ishlashda maslahat
berishning eng keng tarqalgan usullaridan
foydalanish mumkin, jumladan: his-hayajon bila
tushuntirish, taklif qilish, ishontirish, o‘xshashlik,
mini-trening va boshqgalar. Shuningdek,
suhbatlarning turli xil mazmun bilan to‘ldirilishi
va turli vazifalar bajarishi mumkin, ya’ni tarbiyaviy,
psixologik, psixologik-pedagogik® jihatdan.

Shu bilan birga, ajrashishlarning oldini olish
doirasida nikoh-oila munosabatlarini tartibga solish
mexanizmlaridan biri bu turli xil oilaviy xizmatlar
bo‘lib, ularning asosiy maqsadi oila tomonidan
o‘zining turli funksiyalarini optimal darajada
bajarishini ta’minlash, oila ichidagi munosabatlarni
yaxshilash, uyg‘unlikni ta’minlash, turmush
o‘rtoglarning shaxsiyatini va umuman oila hayotini
rivojlantirish kabilardir.

Yosh oilalarda nikoh nizolarining oldini
olishning muhim usuli bu “xilma-xillik qoidasi”ga
amal qilishdir. Turmush o‘rtoqlar bir-biri bilan
munosabatlari qanchalik yaxshi bo‘lsa, oilani
mustahkam qilish shunchalik osonlashadi va nizo
kelib chiqishi shunchalik kamayadi. Agar turmush
o‘rtoglarni bog‘laydigan narsa faqat moliyaviy
yoki jinsiy ehtiyoj bo‘lsa, unda ular orasidagi
munosabat chigallashadi va u oilaviy ajrashishga
olib keladi. Shunday ekan, er va xotinning o‘zaro
munosabatlarida bir-biriga qarshi bo‘lmaslik,
har doim ma’lum darajada o‘zining ma’lum
xususiyatlarini saqlaydigan shaxs bo‘lishi kerak
bo‘lgan qoida nikoh nizolarining oldini olishning
muhim usullaridan biridir. Hattoki, sevishib turmush
qurgan oilalarda ham nizolar tez-tez uchrab turadi.
Buning uchun juftliklar doimo munosabatlarni
to‘g‘irlashi, ularni faqat shaxsiy manfaatlar
uchun ishlatmasligi, mojarolar, o‘zaro ayblovlar,
ajrashishlarga emas, balki munosabatlarda shaxsiy
o‘sish bo‘lishi uchun ishlash lozim. Agar er-xotin
munosabatlari muammoli nuqtaga kelib qolgan
bo‘lsa, uni faqat er-xotingina hal qilish mumkin.
Oilani asrab qolish er va xotinning o°zini qo‘lida.
Agar ularning oilani asrab qolish niyati bo‘lsa, u
holda birgalikda harakat qilish kerak bo‘ladi.

Yakuniy qism. Yurtimizda yoshlarni qo‘llab-
quvvatlash borasida bir qator imtiyozlar yaratib

5 OO61uast ncuxoauarHoctTika: OCHOBBI IICUXOIMArHOCTHKH,
HCMCZ[I/II.[I/IHCKOIZ TE€panund U TCUXOJTOTHUUYCCKOTO
koHcynsTupoBanus /A.A. bonanesa, B.B. Cronuna. — Mocksa,
2001.—101 c.

berilgan. Ulardan foydalanish, imtiyozli ipoteka
kreditlari asosida turar-joylarni sotib olish uchun,
shuningdek, yoshlarning jamiyatda o‘z o‘rni va
yo‘lini topib olishiga kamida 5-7 yil sarf etiladi.
Yosh oilani mustahkamlash uchun ajrashishga olib
kelmasdan, u yoki bu muammolarni hal qilish orqali
ziddiyatli vaziyatlardan chiqib keta bilish kerak.
Shu jumladan, ajrashish yoqasiga kelib qolgan
juftliklarga bir qator maslahatlar berish mumkin.
Masalan, juftliklar masuliyatli bo‘lishlari, 0‘z xatosi
haqgida o‘ylab ko‘rishlari, bir-biriga vaqt ajratishlari,
ajrashish so‘zini lug‘atlaridan o‘chirishlari, bir-
biriga iltifot ko‘rsatishlari, bir-birlarini sevishlari,
tashqi ko‘rinishlariga e’tiborli bo‘lishlari, maslahatli
ish qilishlari, moliyaviy budjetlari va rejalarini
bir-biri bilan bo‘lishishlari, hurmat qilishlari,
g‘azablanganda qaror qilmasliklari, farzandlari
haqida o‘ylashlari lozimdir. Oilalardagi ajrashish
muammolarini hal gilishishning yana bir yo‘llaridan
biri bu ijtimoiy mehnat sohalarida ularning bandlik
darajasini oshirish masalasidir.

Yuqoridagilardan kelib chiqgan holatda
quyidagicha taklif va tavsiyalar berish mumkin,
jumladan:

e oilaviy hayotning barcha bosqichlari
haqida bilim va ko‘nikmalarni o‘zlashtirish, oilaviy
hayotga tayyorgarlik ko‘rish, ularni oila mugaddas
qo‘rg‘on ekanligini anglaguniga qadar malakasini
oshirish yosh er-xotinlarning ajrashish ehtimolini
kamaytirishi mumkin. Bunga yosh er-xotinlarning

nikohdan oldin maslahat olishlarini ta’minlash
orqali erishish mumkin. Bundan tashqari, turmush
qurgandan so‘ng, yosh er-xotinlar nikoh darslarida
qatnashishlari kerak;

e oilaviy hayotni mustahkamlashda
mutaxassislar tomonidan beriladigan maslahatlarga
amal qilish lozim. Agar yosh oilalar o‘z hayotini
to‘g‘ri boshlay olsalar, tajribali mutaxassislardan
maslahat, namunali oilalardan esa namuna olsalar
kelajakda bo‘lishi mumkin bo‘lgan muammolarni
oldindan ko‘ra oladilar va uni yechimini topa
oladilar.

e oilani saqlab qolish, uni himoya qilishga
qaratilgan barcha sa’y-harakatlar va jarayonlarda
yo‘l go‘yilgan xatolar tufayli bekor bo‘lishi
mumkin. Agar er oilani saqlamoqchi bo‘lsa, oiladagi
muammolar uchun javobgarlikni fagat ayolga
yuklamasligi kerak. Oila baxtsizligi va ajrashishga
bir kishi aybdor bo‘lmaydi, unga er-xotining ikkalasi
ham mas’ul ekanligini inobatga olish darkor;

e yosh oilalar doimiy uchrab turadigan
moddiy va moliyaviy ta’minotdagi muammolarni
yengib o‘tishlari uchun ularning bandligini
ta’minlash hamda imtiyozlar ajratish masalalarida
yordam ko‘rsatish zarurdir;

e yosh oilalarga ularning huquqlari,
ma’suliyat va vazifalari borasida axborot va maslahat
berish, ularni imtiyozlar, tegishli normativ-huquqiy
hujjatlar bilan tanishtirish boyicha faoliyatni yanada
kuchaytirish.

